
தொல்காப்பிய ஆராய்ச்சி
கியது. தெற்கே பூ மையக் கோடுவரை பரவியிருந்த தமிழ் மாநிலம் கடல்கோளால் மறைந்து இலங்கை யெனும் சிறு தீவும் ஏற்பட்டு இன்றுள்ள குமரி முனை தென் எல்லையாகிவிட்டது. தொல்காப்பியப் பாயிரம் சுட்டும் தென்குமரி இக்குமரிமுனை யன்று என்பர். இலங்கைக்குத் தெற்கே இருந்த குமரி மலை என்பர்; குமரிக்கடல் என்பர்.
கடலாலும் ஆரிய மொழியாலும், வழங்கிவரும் பரப்பளவில் தமிழ் சுருங்கிவிட்டது. பரந்த நிலப் பரப்பில் வழங்கிவரும் மொழி காலப்போக்கில் கிளை மொழிகளாகப் பிரிந்து, கிளை மொழிகளாக உரு வெடுத்து வேற்று மொழிகளாக வளர்ந்து விடுவது மொழி வரலாறு அறிவிக்கும் உண்மையே யாயினும், ஆரியம் இந்நிலை மாற்றங்களை விரைவுபடுத்தி விட்டது என்பதனை மறுத்தல் இயலாது. ஆரியம் தமிழ் வழங்கும் பரப்பளவினைச் சுருங்கச் செய்த தோடுமட்டும் நின்றுவிடவில்லை. பயன்படுவகை யிலும் சுருங்கச் செய்துவிட்டது. ஆரியமே இந் நாட்டின் பண்பாட்டு உயர்மொழியென்றும் கடவுள் மொழி என்றும் விளம்பரப்படுத்தப்பட்டு கல்வி, சமயம், கடவுள் வழிபாடு, சடங்கு முதலிய மக்கட்குப் பயன்படு துறைகளில் எல்லாம் ஆரியமே ஆட்சி பெற்றுவிட்டது; தமிழகத்தில் பல்லவர் காலத்தில் அரசியலிலும் முதன்மைபெற்று ஆட்சி மொழியாகி விட்டது. தமிழ் வீட்டளவில் சுருங்கிய முறையில் பயன்படுத்தப் பட்டாலும் அத்தமிழ் ஆரியமொழிச் சொற்களை மிகுதியாகக்கொண்டு விளங்கியது. அத் தமிழில் பேசுதலும் தம் உயர்நிலை சுட்டாது எனக் கருதினர். கலப்புத்தமிழைக் கண்டவர்கள் அதனை ஆரியத்தின் சிதைவுமொழி எனக் கருதினர். தமிழ்ப்

		 இப்பக்கம் கடைசியாக 30 ஏப்பிரல் 2023, 08:16 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

